
'n Historiese Perspektief op die Herkoms 
van die N aam Gatsrand ( Carletonville­
gebied)* 

Elize S van Eeden 

Abstract 
Current explanations for the name Gatsrand, formerly known as a ward in the 
district of Potchefstroom and situated east of this town, seem to pertain mostly 
to the series of ridges which are located in the present greater Carleton ville area. 
From the several interpretations of the Gatsrante series it appears as if it is 
confused with the West Wits Ridge series or that the latter is also regarded as 
part of the Gatsrante series. The West Wits series does not have sinkholes and 
caves as is the case with the Gatsrante series. 

Apart from the confusion with the ridges, new historical interpretation has 
become necessary after it was found in the Plaasrequestenregister or farm 
request register of 1839 that the word Gatsrand was not initially derived from 
the sinkholes and caves in the ridges - as seen from a white settlement 
perspective. Geographical references in this register indicate that farms which 
were allocated referred to a very specific geographical beacon in the area. This 
landmark appears to be the 'mother' ofall sinkholes and caves in the Carletonville 
area, namely the primeval sinkhole on the farm Doomfontein. This article aims 
at indicating, in terms of historical methodology, why this last interpretation 
with regard to the meaning of Gatsrand needs to be considered as well. 

• (V oordrag gelewer by die 9de IntemasionaleKongres van die Naamkundevereniging 
van Suider Afrika, 24-27 September 1996) 

1. Inleiding 
Skrywers bet bul al gewaag aan verklarings van waaraan die eertydse wyk 
Gatsrand van die distrik Potcbefstroom, en vandag deel van die Carletonville 

munisipale gebied, sy naam ontleen bet. Vir Jan Publiek is Carletonville veral 
bekend vir sy goudmyne, maar ook vir die sinkgate wat gedurende die jare sestig 
vir 'n tragiese periode in die geskiedenis van die streek gesorg bet. Hiervan is 
die sinkgatramp wat die Oosthuizen-gesin en bul buishulp op die wintersnag 
van 3 Augustus 1964 noodlottig getref bet, sekerlik die gebeurtenis wat die 
langste onthou sal word. 

By vroee swart bewoners, reisigers en jagters van oudsber, sow el as die eerste 
blanke bewoners, bet die grotte en gate in hierdie gedeelte van die Hoeveldse 
landskap en Gatsrantereeks, wat ooswaarts ineenvloei met die Suikerbosrante, 
ook nie ongesiens gegaan nie. V anwaar die vermelde Gatsrand-wyk se naam 
ontleen is, is nie klinkklaar te vind in die Gatsrante as geografiese landmerk nie. 
Tot op bede was dit die algemene persepsie dat dit wel die geval is. 
Plaasregisterinskrywings, gedateervanaf3 Julie 183 9, plaas egter 'n vraagteken 
op bierdie persepsie. 

Om 'n nuwe standpunt bieroor te stel, sal daar in die artikel gekonsentreer 
word op 'n topografiese orientering. Hiema sal perspektief gegee word op 
bestaande verklarings vir die naam Gatsrand gevolg deur 'n oorsigtelike 
bistoriese beskouing van die vroee beenwysings na die rante en gate in die 
Gatsrand. Laastens sal die jongste verklaring vir die berkoms van die naam van 
Gatsrand bespreek word. 

2. 'n Topografiese Orientering 
Carleton ville is gelee langs een van die boofroetes vanaf die Witwatersrand na 
Kimberley en die Kaap. Die dorp is in 1948 geproklameer op die plaas 
Twyfelvlakte IQ 286 in die eertydse wyk Gatsrand, distrik Potcbefstroom.1 Die 
munisipale gebied Carleton ville tans is gelee in die Oberholzerdistrik en beslaan 
'n omvangryke area wat bestaan uit plaasgedeeltes, goudmyne en dorpe wat 
verspreid binne die gebied voorkom en daartoe lei dat die streek, soos gedurende 
die bestaan van die wyk Gatsrand, nog steeds grotendeels landelik vertoon. 
Carleton ville is ongeveer 54km oos van Potchefstroom gelee, wat hiermee die 
grootste gemeenskap aan sy westelike grens verteenwoordig ( vergelyk met die 
kaart SOOS afgedruk op p.74). 

Verder oos begrens die Carletonville-gebied die Westonaria distrik. 'n 
Gedeelte van hierdie distrik bet ook voorbeen in die Gatsrandwyk geval. 
Carletonville vorm tans deel van die Gauteng-provinsie. Noordwes vorm die 
plaas Welverdiend IQ 97, en verder noord Wonderfontein IQ 103, die grens 
(Pelletier, 1937:128). Die bekende plase Deelkraal IQ 142, Buffelsdoom IQ 
143 en Elandsfontein IQ 115 verwys agtereenvolgens na die Potgieter­
veeverdeling, die opstal waar die eerste Gereformeerde erediens in die 
toenmalige Zuid-Afrikaanscbe Republiek gehou is, en die plek waar Danie 
Theron gesterfbet (Van Eeden, 1988: bfst.1,3,6). 

Topografies word die Carletonville-gebied oor die algemeen gekenmerk 
deur 'n savanne plantegroei met 'n wye plat vallei wat omring is deur 'n 
granietrif aan die noordekant en relatief steil granietheuwels, genoem die 
Gatsrante, suid van Carletonville-dorp en wat strek oor die gronde van die 
buidige myne Wes-Driefontein, Blyvooruitzicbt en Doomfontein. Hierdie 
rantereeks is nie so opvallend nie terwyl die opvallende aaneenlopende 
beuwelreeks nog verder suid as die reeds gemelde Gatsrantereeks voorkom. Ter 
onderskeiding bet die geologie departement van die Goldfields-myngroep die 
werklik-geologiese Gatsrand die Gatsrante genoem vanwee die gate, ingange 
en grotte wat wel bier voorkom. Die rante verder suid is die West-Wits-Rante 
gedoop (Wolmarans, 1989; Anon., 1952:829). Laasgenoemde bet klaarblyklik 
weinig gate en grotte, en loop digby Western Deep Levels en die Danie Theron 
gedenknaald verby. 

lnhierdie dolomitiese vallei wordnog 'n prominentetopografiese verskynsel, 
naamlik die Wonderfonteinspruit, aangetref. Dit is die hoofdreineringsaar van 
die gebied en vloei na die Mooirivier in die weste (Pelletier 1937:128). 'n 
Algemeen opvallende kenmerk van die topografie is die aanwesigheid van 
sinkgate. V oor die aanvang van mynbedrywighede bet sinkgatenatuurlikerwys 
ontstaan. Voorts is onderaardse grotte aanwesig, byvoorbeeld die van 
Wonderfontein-, Wes-Driefontein- en die Hutgrot, wat gevorm is deur die 
oplossing van dolomitiese gesteentes deur grondwater. Dit bet aanleiding gegee 
tot die skielike en/of geleidelike insakking van grondlae (Heyns 1954:2). 
Mynbedrywighede bet bierdie proses verhaas. 

Die Carletonville munisipale gebied binne die Oberholzer-distrik teen 1993. 

3. 'n Perspektief op Bestaande Verklarings vir die Naam Gatsrand 
Negentiende-eeuse publikasies is nie sonder heenwysing na die Gatsrand nie. 
Hieronder tel die geografiese beskrywings van onderskeidelik Aylward ( 1881) 
en F. Lion-Cachet (1897:333) en in beide se publikasies kom 'n kaart voor 
waarop daar na die Gatsrand as sinoniem met die rante/heuwels verwys word. 

Pleknaamkundige, E.J. du Plessis (Du Plessis, 1973 :95) hanteer die Gatsrand 
net in sover dit 'n heuwelreeks is ''wat vol sinkgate is"[ sic]. Daarbenewens stel 
by dit verkeerdelik dat die heuwelreeks reeds sedert 1838 bekend is as die 
Gatsrand. Die bron vermeld voorts, foutiewelik, dat verkenner Danie Theron op 
5 September 1900 op hierdie rante doodgeskiet is (vgl. J.H. Breytenbach, 1989; 
Anon, 1952:829). Daar is reeds genoem dat die rante geologies die West-Wits­
Rante gedoop is. Alhoewel die redenasie kan wees dat dit eers vanaf die 
dertigerjare s6 bekend gestaan bet, kan vermeld word dat selfs die plaaslike 
inwoners nie eers na die heuwel waar Theron gesterf bet, verwys bet as die 
Gatsrand nie (Van Eeden, 1988:hfst. 6). 

Soos Du Plessis, verwys P.E. Raper ook na die Gatsrand as die kenmerkende 
heuwelreeks in die Carletonville-gebied, en se dat dit heenwys na die etlike 
sinkgate/grotte[sic] wat die res van die omgewing kenmerk (Raper 1972:1). 
Ook sy verduideliking rakende die geografiese ligging van Danie Theron se 
dood bet presies dieselfde strekking as die van du Plessis. Dit verskil ook nie 
veel van wat die Potchefstroomse plaaslike museum voorhou nie. 2 'n Plaaslike 
rubriekskrywer van die Potchefstroom Herald, J. M. Strijdom, vermeld so 
terloops in een van sy bydraes die volgende: "vanuit 'n vliegtuig lyk bierdie 
gaterige gebied - vandaar die naam Gatsrand - soos 'n pokdalig-geskende 
oppervlakte" (Strijdom, 1991:3). So vereenselwig Strijdom horn ook met die 
pleknaamkundiges se siening dat die rante en die gate een groot gebeelfaktor 
was vir die herkoms van die naam Gatsrand. 

Op sy beurt was die plaaslik-gerespekteerde, en eertyds-bekende eerste 
burger van Carletonville, C. Rautenbacb ( as rubriekskrywer Tullius bekend), se 
vermoede oor die herkoms van die naam Gatsrand op 'n effens ligter noot 
aangebied. Benewens sy verbintenis daarmee met die Gatsrante en die grotte/ 
gate, steek by die draak met die eerste blanke nedersetters se onbedagsame 
naamkeuse deur te se dat hulle dit maar ewenwel "Hollandershol" kon gedoop 
bet! (Van Eeden, 1995:254). , 

Laastens te vermeld, is die beskrywing van die betekenis van die Gatsrand 
deur die Standard Encyclopaedia of Southern Africa (1972: 129). Buiten dat die 

Gatsrantereeks steeds as die vemaamste verklaring vir die herkoms van die 
naam Gatsrand voorgehou word, is hierdie bron meer akkuraat in sy verwysing 
na watter rantereeks as die Gatsrand [ eintlik Gatsrante] bekend staan. Die 
verklaring lui kortliks: 

Gatsrand is a range of hills on a plateau at an altitude of 1 200 to 1 500 
metres, extending from close to Potchefstroom for approximately 120 km 
in a north-easterly direction up to a point south-west of Johannesburg, 
where it merges with the hills of the Witwatersrand. The region owes its 
name to the numerous sink-holes and caves in the foothills of the plateau ... 

Soos in die geval van bogenoemde bron, verwys geeneen van die meer 
kontemporere bronne na die Gatsrand as 'n plek wat ook gekoppel behoort te 
wees aan die Gatsrandwyk nie. 

4. 'n Oorsigtelike Bistoriese Beskouing van Vroee Heenwysings 
na "Rante" en "Gate" in die Gatsrand 

Waar die voorafgaande gedeelte gefokus het op verklarings van die betekenis 
van die Gatsrand, neem hierdie sub-afdeling die reis terug in tyd om vas te stel 
tot welke mate daar na die Gatsrand verwys is as landmerk, en of daar terloops 
of spontaan 'n beskrywing aan gekoppel is. 

Onder die publikasies wat die een en ander opmerking oor die gate van die 
Gatsrand gemaak het, is die van reisiger J.C. Voight (1969:320-321), die 
vermaarde Carl Mauch (1996:38, 166-169), 'n Duitser E. M6hr (Bulpin 
1956:65) en eertydse staatspresident van die ZAR, dominee T.F. Burgers 
( 1872:7). Insiggewend is Burgers se pertinente verwysing na die rantereeks ('n 
pertinente onderskeid tussen die geologiese Gatsrante en die West-Wits-Rante 
is nie uit sy skrywe duidelik nie) as die Gatsrand. Hy bet in 1871 selfs die 
profetiese opmerking oor die rante gemaak: 

wie weet we Ike schatten van goud hier nog gevonden zullen worden .. . dit 
laat ik echter aan deskundige beoordeling over. 

Voight verwys ook na die gate van die rante wanneer hy beskryf hoe die 
omgewing se kenmerkende heuwels, sinkgate, grotte, permanente skuiling, 
weiding en bout dit 'n ideale woongebied vir swartstamme gemaak bet. Die 
omgewing is klaarblyklik veral as skuilplek gebruik tydens Mzilikazi se 
verwoestingsveldtogteopdieHCM!veld(Voight 1969: 168-320, Mason 1962:414). 
Die bistoriese reeks van G .S. Preller, genaamd V oortrekkermense, verwys ook 
plek-plek na die naam Gatsrand. So byvoorbeeld is daar in die berinnneringe 
van Hermanus Jacobus Potgieter 'n verwysing na Voortrekkerleiers A.H. 

76 

'n Historiese Perspektief op die Herkoms van die Naam Gatsrand 

Potgieter en P. Uys wat die gebuite vee van Mzilikazi in 1837 op die [latere] 
plaas Deelkraal in die Gatsrand verdeel bet (Preller 1920: 137, Preller 1922:91, 
Preller 1925: 13 7, Van der Walt, Wiid en Geyer s.n. :213 ). Dit beteken uiteraard 
nie dat die woord Gatsrand al in 1837 gebruik is nie, aangesien bierdie 
berinneringe uit 'n veel later tyd dateer. 

In die gebeel blyk dit dat die vermelde skrywers en persoonlikhede veel 
eerder verkies bet om die Wonderfonteingrotte op die plaas Wonderfontein te 
beskryf, en dan soms terloops na die Gatsrand as rantereeks te verwys 
(Strijdom, 1992:6). 

5. Nuwe Verklaring vir die Herkoms van die Naam Gatsrand 
5.1 Verwysing na Gatsrand in die Plaasrequestenregister 
In die argiefstukke van die Natalse Volksraad van 1841 word verwys na die 
inwoners aan de andere zyde der Drakensberg omtrend de aantekeningen van 
Plaatzen in dejare 1838 en 1839.3 Hierdie aantekening van plase is vandag 
beskikbaar in die Transvaalse Argief bewaarplek ter insae, en bekend as die 
Plaasrequestenregister. Die eerste aansoeke vir plase in die Gatsrand is in 183 9 
aangeteken. Die register vermeld die datum, plaas, eienaar en beskrywing [ of 
dan ligging] van elke plaas waarom daar aansoek gedoen, is en die inskrywings 
dateer tot 185 l. 4 

Wat die Gatsrandwyk betref is daar sowat 27 plaasaansoeke in bierdie 
register waarvan die eerste in Junie 1839 gemaak is. Wat insiggewend van 
bierdie aansoeke is, is dat daar ten opsigte van die liggingaanduiding na die 
aangetekende plase in die Gatsrand hoofsaaklik gefokus is op topografiese 
kenmerke. In die meeste gevalle is plase aangeteken as gelee aan Gat zijn Rand 
of ge/ee aan de Rand van de Gat. Dit versterk die vermoede dat 'n bepaalde 
landmerk as verwysingspunt ofbaken gedien bet vir die blanke pioniers in bulle 
beskrywing van die ligging van bul onderskeie plase. Die plase waama 
ondermeer verwys word is: 

• Elandsfontein (15 Junie 1839) "aan Gat zyn Rand". 
• Stiypoort (8 Augustus 1839) "Gat zyn Rand". 
• Blyvooruitzicht (16 Mei 1849) "gelegen tuschen Wonder-fontein in Gat 
zynRand". 
• Deelkraal (23 Julie 1840) "gelee aan de Rand van de Gat". 
• Klipgat (11 November 1847) "gelegen in den gat zijn rand annex de plaas 
Boshoek". 
• Uijs zijn Deelkraal (12 Oktober 1839) "gelegen aan de zuidzijde van de 
gat". 

• Hartebeesfontein ( 10 Julie 1849) "van Gat zyn Rand aan de Noordzijde". 
•Doompoort (10 Julie 1849) "in Gat zijn rant, tuschen Minnaar en C. 
Viljoen". 
• Gelukfontein (20 November 1849), "gelee aan Gat zijn Rand tuschen 
Deelkraal en Mooirivier''. 
• Weltevreden (1849) "gelegen aan de Gat zijn leant". 
• Veefontein (25 Mei 1850) "gelee aan Gat zyn rand, aan die onderzyde van 
Willem Viljoen, voor een vervallen plaats".5 

• W olfspoort "gelegen aan gat zijn rand aan de Loopspruit, liggende aan de 
onderzijde van de plaats van C. Erasmus, de Leeuwpoort''. 
• Modderfontein "gelegen onder gat zyn rand, over de waterloop van Frans 
Marks, de eerste waterloop van Commaas, de grootte" 
• Doompoort "gelegen aan gat zyn rand, een fontein gelegen aan de 
onderste rand" 
• Die plase De Elandsfontyn; Buffelspoortie; de Krosalkop; De Strypoort; 
Rhenosterfontyn; Dorenkom; De Gatzynf ontyn; Buffelsvaley wys almal 
heen na "gat zijn rand". 

Al die bovermelde plase is nie gevind in die Akte-inskrywings wat vanaf 1860 
dateernie. Hulle is waarskynlik blootmetnuwe name vervang. Dus is sommige 
se presiese koppeling aan "die gat" nie duidelik nie. Daarbenewens is dit 
opvallend hoe die spelling van die Gatsrand in die Requestenregisterverskil. Dit 
is moontlik dat die register in later jare oorgeskryf is. Daar is egter nie sekerheid 
hieromtrent nie. 

5.2 'n Betekenisuitleg van "Gat zynlzijn Rand/Rant" 
'n Woorduitleg van Gat zynlzijn Rand/Rant, van nader beskou, blyk heel 
betekenisvol en ewe verklarend te wees, soos byvoorbeeld die reeds duidelike 
"aan de zuidzijde van de gat'' of "aan de gat zijn kant''. Op die woordjie "gat'', 
wat vanselfbetekenisvol en geografies rigtingduidend is, volg die zyn/zijn. Du 
Plessis en ander pleknaamkundiges meen dat hierdie begrip, soos dit voorkom 
in die meer verfynde vorm "Gatsrand", bloot 'n binneklank en verbindingsklank 
is (Du Plessis 1973:95). 

In die Afrikaanse vorm is dit se wat dui op 'n verbindingsklank. 
Twee betekenisse vanRand'Rant, volgens K. Heeromaen andere ( 1972:260-

261) is verklarend. Dit lui: 
Gedeelte langs den grens, aan den omtrek of aan het uiteinde van een vlak 
of voorwerp dat, ofschoon er een geheel mee vormend, zich tog door 
afwijkende makelij of versiering duidelijk afteekent tegen de rest 

verderook: 
Versiering langs of in de buurt van den omtrek van een vlak of voorwerp 
die te opzichte van het geheel als een min of meer zelfstandige grootheid 
beschouwd kan worden. 

In die Afrikaanse idioom dui rand op die buitekantste omtrek van 'n voorwerp; 
kant; grens, omlyning (Kritzinger, Labuschagne en Pienaar, 1972:797). Die 
bekende woord randstede veronderstel ontwikkeling rondom die kem van 'n 
bepaalde fokus [ in die geval 'n stad]. 6 In die einste Plaasrequesten-register word 
byvoorbeeld verwys na aan de rand van V aalrivier; gelegen aan de rand van 
de Kaffersgat de Noordzyde en aan de leant van Magaliesberg.1 

5.3 Die oersinkgat en verklaring van "Gatsrand" 
Op grond van bogenoemde verklarings, wat heel verwyderd voorkom van die 
verwysing na die Gatsrand as slegs 'n heenwysing na die gate/grotte in die rante 
van die Carletonville-gebied, sou die volgende kon geld: 

aan Gat zijn Rand dui op aan/teenaan die gat se omgewing of rondom die 
gat. 

Welke gat hiema verwys word, is dus eerder die vraag wat afgevra moet word. 
Volgens die rigtingaanwysings van die plase in die Gatsrand soos bo vermeld, 
blyk dit dat die oersinkgat {s6 bekend onder geoloo) op die plaas en huidige 
myngebied Doomfontein as bakengedien het (Wolmarans, 1984:62,95). Dit is 
'n natuurlike sinkgatwat ongeveer twee miljoenjaar gelede geleidelik gevorm 
het. Die boomrykheid en voorkoms daarvan (kyk lugfoto opp. 79) het dit reeds 
in die vorige eeu in 'n gewilde piekniekplek en "oomagstop" laat ontwikkel.' 
Mynbedrywighede hier sedert die veertigerjare van die twintigste eeu het 
hierdie gebruik laat vervaag.9 Dit geld ook vir die gebruik van die Gatsrand as 
heenwysing na die wyk. In die plek daarvan is nuwe munisipale en distriksgrense 
vasgestel, wat hiermee 'n einde gebring het aan dekades se besonderse 
samelewingspatroon eie aan die geweste. 

Dit blyk verder ook heel moontlik te wees dat dit net die pionier blanke 
nedersetters was die betekenis van die latere Gatsrand aan 'n bepaalde baken 
soos die oersinkgat gekoppel het. Nasate het waarskynlik spontaan aanvaar dat 
die Gatsrandwyk, waarvan vir die eerste keer gedurende die veertigerjare van 
die vorige eeu melding gemaak is, slegs heenwys na die rante/gate in die gebied. 

Die oersinkgat op Doornfonteinmyngrond (Carletonville-gebied) 

6. Samevatting 
Huidige verklarings vir die naam Gatsrand, eertyds bekend as 'n wyk van die 
distrik Potchefstroom en oos daarvan gelee, blyk meestal been te wys na een van 
die rantereekse wat in die huidige Carletonville-gebied voorkom. Dit blyk egter 
uit etlike verklarings duidelik dat die Gatsrand rantereeks en die West-Wits­
Rante met mekaar verwar word, en daar algemeen aanvaar word dat beide baie 
sinkgate en grotte bet, wat nie die geval is nie. Die sinkgate en grotte wat in die 
rante in die algemeen voorkom, word as bykomende verklaring voorgehou vir 
die eerste lettergreep van die woord Gatsrand. 

Bovermelde sieninge is vir jare aanvaar. Navorsing oor hierdie gebied, veral 
die Plaasregisters van 1839, het aan die liggebring dat 'n nuwe en/ofbykomende 
historiese vertolkingrakende die herkoms van die naam nodig is. Die geografiese 
verwysing na plase in die gebied volgens die Plaasrequestenregister dui daarop 
dat 'n bepaalde landmerk virten minste die eerste 12jaar sedert blanke vestiging 
in die Potcbefstroom-omgewing as verwysing gedien bet. S6 'n baken is 
geidentifiseer. Die "moeder" van alle sinkgate/versakkings in die gebied is die 
oersinkgat op die plaas Doomfontein. 

Dit is wel so dat hierdie bepaalde landmerk wat as pionierbaken gedien het, 
se verwysing mettertyd verbreed het tot 'n beenwysing na die rante en gate/ 
grotte. Tanskom die gebruik van die woord Gatsrand uiters beperk voor. Enkele 
handelaars vereer nog hulle sakebedrywighede met die naam van die eertydse 
wyk. Dit is egter 'n historiese gegewe wat met die geleidelike verandering van 
gemeenskapsgrense mettertyd heeltemal mag vervaag. Dit is daarom gepas om 
net opnuut herinner te word aan presies watter baken(s) ter plaatse werklik 
rigtinggewend was vir die eerste groepe nedersetters. Dit is 'njammerte dat die 
name van geografiese bakens soos die oersinkgat, gepaard met die Gatsrante­
rantereeks as verwysings na die vroeere Gatsrandwyk, deur modemisering en 
ekonomiese ontwikkeling in onbruik verval bet. 

Departement Geskiedenis 
Potchefstroomse Universiteit vir Christelike Hoer Onderwys 

Notes 
I. Alctes van Transport (Aktekantoor Pretoria) verw. IQ. 
2. Potchefstroom museum verw. 15.1.1, Afleiding van plekname, p.l. 
3. Suid-Afrikaanse Argiefstukke Natal nr. 1, Notule van die Natalse Volksraad, 1838-

